
ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


1. Անհրաժեշտությունը. ՀՀ կառավարության վերը նշված որոշման նախագծի ընդունումը պայմանավորված է ՀՀ Ազգային ժողովի ջեռուցման համակարգի հիմնանորոգման ծախսերի ֆինանսավորման համար ՀՀ 2021 թվականի պետական բյուջեում միջոցներ նախատեսելու անհրաժեշտությամբ:
	2. Ընթացիկ իրավիճակը և խնդիրները. ՀՀ Ազգային ժողովի ջեռուցման համակարգում առկա են խնդիրներ, որոնք համակարգի հետագա շահագործման դեպքում հանգեցնելու են լուրջ վթարների: Տարբեր ժամանակներում կառուցված վարչական շենքը, կցակառույցները՝ (1953թ.,1955թ.,1985թ. և այլն) մասնակի վերանորոգված ջեռուցման համակարգի անխափան աշխատանքի համար ստեղծում են բազմաթիվ դժվարություններ: Տարեց տարի ավելանում են վթարների, խցանումների և կորուստների քանակը: Արտաքին ցանցի ջերմային կամերայից մինչև տնտեսական մասնաշենք մատակարար և հետադարձ մետաղական խողովակները դարձել են շահագործման համար ոչ պիտանի: ՀՀ Ազգային ժողովը 2019թ. «ՀՀ ԱԺ ԳՀԱՇՁԲ-19/2» ծածկագրով ձեռք է բերել ջեռուցման համակարգի հիմնանորոգման նախագծերի պատրաստման, ծախսերի գնահատման աշխատանքներ։
	ՀՀ Կառավարության 2020թ N 1017-Ն որոշմամբ ՀՀ Ազգային Ժողովին հատկացվել է 101,100.0 հազ. դրամ  Ազգային ժողովի ջեռուցման համակարգի հիմնանորոգման ծախսերի ֆինանսավորման համար: ՀՀ ԱԺ աշխատակազմի կողմից նշված աշխատանքների ձեռք բերման նպատակով իրականացվել է  գնման գործընթաց, սակայն հաղթող մասնակիցը հրաժարվել է կնքել պայմանագիր։
	ՀՀ ԱԺ աշխատակազմի կողմից  «ՀՀ ԱԺ ՀԲՄԱՇՁԲ-20/1» ծածկագրով կնքվել է ՀՀ ԱԺ վարչական մ/շ, տնտեսական մ/շ և ավտոտնտեսության ջեռուցման ցանցերի, ջեռուցման արտաքին ցանցի և ջերմային կամերայի վերանորոգման աշխատանքների կատարման պայմանագիր համաձայն «Գնումների մասին» ՀՀ օրենքի 15-րդ հոդվածի 6-րդ մասի:
		Հիմք ընդունելով վերոգրյալը առաջարկում ենք ՀՀ ԱԺ կողմից իրականացվող «ՀՀ ԱԺ գործունեության ապահովում, օրենսդրական վերլուծական և ներկայացուցչական ծառայություններ» միջոցառման բյուջետային ծախսերի տնտեսագիտական դասակարգման 4222 «Արտասահմանյան գործուղումներ հոդվածում առկա ֆինասնական միջոցներից 122,882.5 հազ.դրամ ուղղել «ՀՀ Ազգային ժողովի շենքային ապահովվածության բարելավում» միջոցառման 5113 «Շենքերի և շինությունների կապիտալ վերանորոգում» հոդված՝ ՀՀ ԱԺ ջեռուցման համակարգի հիմնանորոգման ծախսերի (հիմնանորոգման, տեխնիկական հսկողության և հեղինակային հսկողության) ֆինանսավորման համար: Միաժամանակ հայտնում ենք, որ հեղինակային և տեխնիկական հսկողության ծառայությունների ձեռքբերումը իրականացվում է հիմք ընդունելով ՀՀ կառավարության 04.05.2017թ. թիվ 526-Ն որոշմամբ հաստատված «Գնումների գործընթացի կազմակերպման» կարգի 19-րդ կետի 2-րդ ենթակետը:
3. Տվյալ բնագավառում իրականացվող քաղաքականությունը. Նախագիծը չի նախատեսում տվյալ բնագավառում իրականացվող գործող քաղաքականության փոփոխություն:
4. Նախագծի մշակման գործընթացում ներգրավված ինստիտուտները և անձիք. Նախագիծը մշակվել է ՀՀ ԱԺ աշխատակազմի կողմից:































ՏԵՂԵԿԱՆՔ
Նախագծի ընդունման առնչությամբ պետական բյուջեում ծախսերի և եկամուտների ավելացման կամ նվազեցման վերաբերյալ

Նախագծի ընդունումը պետական բյուջեում եկամուտների և ծախսերի փոփոխություններ չի առաջացնում:








ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

[bookmark: _GoBack]Նախագծի ընդունումն այլ իրավական ակտերում փոփոխությունների կամ լրացումների անհրաժեշտություն չի առաջացնում:
Նախագծի մշակման համար կիրառված իրավական ակտերն են` «Հայաստանի Հանրապետության 2021 թվականի պետական բյուջեի մասին» օրենքը և ՀՀ կառավարության 2020 թվականի դեկտեմբերի 30-ի N 2215-Ն որոշումը:

